ՀԻՄՆԱՎՈՐՈՒՄ

        «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ 
ՎԵՐԱԲԵՐՅԱԼ

1. Անհրաժեշտությունը
Հիմք ընդունելով ՀՀ կառավարության 2003 թվականի փետրվարի 6-ի N 138-Ն որոշման 13–րդ կետի 13.1–րդ և 13.2–րդ ենթակետերը՝ հողային բարեփոխումների փորձնական ծրագրի (այսուհետ՝ Ծրագիր) իրականացման և գյուղատնտեսության ոլորտում մի շարք ծրագրերի մոնիթորինգի և տեղազննությունների գործառույթների կատարումն ապահովելու նպատակով անհրաժեշտություն է առաջացել «Գյուղատնտեսական ծառայությունների կենտրոն» պետական ոչ առևտրային կազմակերպությանը (այսուհետ՝ ՊՈԱԿ) հատկացնել լրացուցիչ ֆինանսական միջոցներ։  
Ուստի, սույն նախագծի ընդունումը բխում է ՀՀ էկոնոմիկայի նախարարության կողմից գյուղատնտեսության ոլորտում իրականացվող Ծրագրի և մոնիթորինգի գործընթացի իրականացման և կառավարման անհրաժեշտությունից:

2. Ընթացիկ իրավիճակը և խնդիրները
2023 թվականի պետական բյուջեով ՊՈԱԿ-ի պահպանման ամբողջ ծախսերի համար հաստատված է 270.423,9 հազ դրամ (1022-11002): Այս առումով հարկ է նշել, որ հաստատված ֆինանսական միջոցը բավարար չէ 2023 թվականին ՊՈԱԿ-ին հատկացված պահպանման ծախսերի իրականացման համար, մասնավորապես` ՊՈԱԿ–ի կողմից հաստատված 2023 թվականի համալրված հաստիքացուցակի համաձայն, որտեղ հողային բարեփոխումների իրականացման բաժինն ունի է 4 հաստիքային միավոր, իսկ մոնիթորինգի և տեղազննության իրականացման բաժինն՝ 15 հաստիքային միավոր։ Հարկ է նշել, որ Ծրագրի, ինչպես նաև մոնիթորինգի և տեղազննությունների գործառույթների իրականացման համար անհրաժեշտ կադրերի ներգրավման նպատակով անհրաժեշտ ֆինանսական միջոցներ պետական բյուջեից 1022–11002 միջոցառման համար չեն հատկացվել: ՊՈԱԿ-ի կողմից հաստատված հաստիքացուցակի (կցվում է) համաձայն ամսական աշխատավարձը կազմում է 19,5 մլն դրամ և տարեկան կտրվածքով աշխատավարձի ֆոնդը կկազմի 244,8 մլն դրամ (առանց ԱԱՀ): 
Միաժամանակ ՊՈԱԿ–ի կողմից անհրաժեշտություն է շարունական մարզային հսկողություն իրականացնել ծրագրերի ընթացքիկ և կատարված միջոցառումների նկատմամբ, մասնավորապես «Գյուղատնտեսկան կենդանիների պատվաստում», «ՀՀ խոշոր եղջերավոր կենդանիների համարակալում և հաշվառում», ինչպես նաև իրականացնել գյուղատնտեսական մյուս ծրագրերի մոնիթորինգը, որի համար մասնագետների անհրաժեշտ են տրանսպորտային միջոցներ։
Այս առումով հարկ է նշել, որ ՀՀ կառավարության 2023 թվականի ապրիլի 27–ի N 613–Ա որոշմամբ ՊՈԱԿ–ին տրամադրվել է ևս 11 ավտոմեքենա։
Պահանջվող ֆինանսական միջոցների հաշվարկ–հիմնավորումը կցվում է։

3. Տվյալ բնագավառում իրականացվող քաղաքականությունը
ՀՀ կառավարության 2021 թվականի օգոստոսի 18-ի N 1363-Ա որոշմամբ ընդունված Կառավարության ծրագրում, մասնավորապես՝ 2.4 կետում, Կառավարության նպատակներից է խթանել գյուղատնտեսական նշանակության հողերի նպատակային և արդյունավետ օգտագործումը, չօգտագործվող հողերը շրջանառության մեջ դնելու և հողերը խոշորացնելու գործընթացն, ինչպես նաև ապահովել կենդանիների և բույսերի հիվանդությունների կանխարգելման արդյունավետ համակարգի ներդրումը։

4. Կապը ռազմավարական փաստաթղթերի հետ․ Հայաստանի վերափոխման ռազմավարության 2050, կառավարության 2021-2026թթ․ ծրագրի, ոլորտային և/կամ այլ ռազմավարություններ  
ՀՀ կառավարության 2019 թվականի դեկտեմբերի 19-ի «ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարությունը հաստատելու մասին» N 1886-Լ որոշման N 1 հավելվածի 13-րդ կետով սահմանված գյուղատնտեսության ոլորտի գերակայություններից են հողային բարեփոխումները, որոնց հիմնական նպատակն է հողերի կոնսոլիդացման միջոցով արագորեն բարձրացնել հողի արտադրողականությունը՝ առանձնահատուկ ուշադրություն դարձնելով ինչպես հողի վարձակալության, այնպես էլ՝ վաճառքի շուկաներին: 

5. Կարգավորման նպատակը և բնույթը
Նախագծի կարգավորման նպատակն է իրավաչափության ապահովումը։  
Կարևորելով Ծրագրի, պետական օժանդակության գյուղատնտեսական ծրագրերի մոնիթորինգի իրականացումը, սույն նախագծով առաջարկվում է ՊՈԱԿ–ին հատկացնել անհրաժեշտ ֆինանսական միջոցներ, ինչը հնարավորություն կընձեռի պատշաճ ապահովել Ծրագրի իրականացումն, ինչպես նաև պետություն-մասնավոր շղթայում առավել արդյունավետ և նպատակային կազմակերպել ծառայությունների մատուցումը՝ մոնիթորինգի և տեղազննությունների միջոցով։   
Նախագծի ընդունմամբ հնարավորություն կստեղծվի ՊՈԱԿ-ին ապահովել համապատասխան ֆինանսական միջոցներով Ծրագրի և մոնիթորինգի իրականացման պահապանման ծախսերը հոգալու համար: 
Գումարի ավելացումը կազմում է 66 477.6 հազար դրամ, որը 1022-11002 ծրագրի արդյունքային ցուցանիշների փոփոխություն չի առաջացնում, քանի որ արդեն իսկ տարեկան հաստատված բյուջեով նախատեսված էր «Անասնաբուժության, բուսաբուծության խթանման և բույսերի պաշտպանության ոլորտներում կազմակերպության կողմից իրականացվող միջոցառումների» 5  հատ։
Միաժամանակ տեղեկացնում եմ, որ նվազեցվող միջոցառման ֆինանսական միջոցների վերականգնման անհրաժեշտությունը ընթացիկ տարվա բյուջեով բացակայում է:

6. Պետական բյուջեում եկամուտների և ծախսերի ավելացման կամ նվազեցման մասին
Նախագծի ընդունմամբ լրացուցիչ ֆինանսական միջոցների անհրաժեշտություն չի առաջանում՝ պետական բյուջեում եկամուտների և ծախսերի էական ավելացում կամ նվազում չի նախատեսվում:

7. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ էկոնոմիկայի նախարարության կողմից:

8. Ակնկալվող արդյունքը
Նախագծի ընդունմամբ հնարավորություն կընձեռվի ապահովել գյուղատնտեսական նշանակության հողերի արդյունավետ օգտագործման, հողերի բանկավորման, կոնսոլիդացիայի և վարձակալության խթանման միջոցառումների իրականացումը, իսկ գյուղատնտեսության ոլորտում պետություն-մասնավոր շղթայի արդյունավետ համագործակցություն՝ ծրագրերի մոնիթորինգի և տեղազննությունների իրականացման արդյունքում։  
Գյուղացիական տնտեսություններում իրականացված մոնիթորինգի և տեղազննությունների արդյունքում կբարելավվի շահառուների քանակը, աշխատանքի արդյունավետությունն, ինչպես նաև հետադարձ կապի միջոցով հնարավոր կլինի իրականացնել առավել արդյունավետ հսկողական մեխանիզմների սահմանում և գործընթացների նկատմամբ վերահսկողություն։ 
Հողային բարեփոխումների փորձնական ծրագրին աջակցության արդյունքում հնարավոր կլինի ձեռքբերել գյուղատնտեսական նշանակության հողեր, ինչպես նաև օտարել, վարձակալության տալ, փոխանակել։
Միաժամանակ, նախագծի ընդունման արդյունքում գուղատնտեսության ոլորտի պետական աջակցության ծրագրերով Կազմակերպության կողմից իրականացված մոնիթորինգի գործառույթների շրջանակներում տվյալների հավաքագրումը, մշակումը, վերլուծությունը և հաշվետվության արդյունքների տրամադրումը կնպաստի գյուղատնտեսության ոլորտում իրականացվող ծրագրերի և նախագծերի մշակման աշխատանքերին, ինչպես և ընդունված է միջազգային պրակտիկայում։   
